
WahYiz,deengl xoh mbaanx,
gyus beangz NdaelUs  baaih
Roonghbaangx Yajyangf Seqqiy.
dongh nix raiz damxxih goz,
dongh nix hobtbol deengl bol
saangl homx gueh xaiz,baangx
bol faix laail faix laaux.lix jiul
ramx ndeeul laaux bez ndanl
xaaus ras nac lail dais ndael
gaamc dinl bol ndeeul mal roh,ji—
ul ramx nix hobt bil doc ndongs ,
waanl jazxiz.ramx qyus basgaamc
banz wangz dah ndeeul,yeeuh
gueh Wangzngeah WahYiz.damz
lag ramx yeeul,ximl miz ranl diec,
ramx deel ndianl jodt rauc ndianl
ndadt xeengx.liez  wangzngeah
miz jiclaail jail,lix soongl mbaanx
Buxgyaix,yeeuh gueh WahYiz
mbaanx genz deeml WahYiz
mbaanx lac.ramx lail dais wang-—
zngeah mal roh,sil jaangl dongh
bail lac,donh nix yeeuh gueh dah
WahYiz.hanz dah soongl feangx,
faixraangz dauc nal dauc saangl,
faixlux dauc byax dauc nyiangl.
ramx dah lail baiz dangz jiez
Yajyangf Seqqiy deel hobt bail
Dah YajYangf Hof,lail bail LianfJi—
angy Hof, lail bail dangz ZuydJiangy,
lail bail niel Nanfhaij.

Naz dongh WahYiz deg
deeuz dah nix xiangx ramx,
beangz deel geal dueznoh vyeh
yongh ramx ndael dah nix,jic
xeeuh jic xaauz dangz xez nix,
deeuz dah nix miz gah haec
beangz deel gueh ndaix genlyeh
deengl xez waangs deel bux
wenz maic bail jiez gab byal deel.
dah nix ramx seeus ramx sael,
byal dah nix ons,ndil genl jazxiz,
bux bux maic genl,reeuz xoh bail
jail.

Xeeuh baizxaux,haaux naz
seeul ndaix miz laail,haaux raanz
laez doc fihsaaih dangz genl,
raanz laez doc xeesmiz ndaix
gaail haux.damx xih leggval.byad—
tyeeul saams nix,raanz laez doc
lix laail,miz banz xeenz.dueznoh
saams nix,naanz lix duez ndeeul
jaul.dangc nix,raanz laez doc miz
lix gaais maz dangzyaangh aul
bail gaail,dangc nix,bail dah gab
byal xih deengl hoongl wenz
baaih deel xez waangs deel
gueh deel.gab ndaix duezbyal,
doc xees miz ndaix gah genl,doc
aul bail jeex RoonghBaangx gaail,
ndaix xeengz mal yongh raanz.

Damx xih,bil bil bail dah gab
byal,dah deel byal yeh oonc mal
oonc seeuc bai,dangc nix,byal
deeuz dah deel xih oonc gueh
oonc beengz bai,dangz jeex bux
laez doc singl xex.

Dah WahYiy donh baaih lac,
deengl jic mbaanx BuxHas,xez
xaaux,bux deel deeml BuxQyaix
donh genz doc dungx ndil,mal
dah gab byal dungx bongzdoc
maaiz,lix bux dungxjaiz gueh wei-
hjic. banz nacndangl.mal langl,byal
ndael dah deel seeuc bai,ngonz
dangc ndeeul doc gab miz ndaix
duez byal laez laaux saauh fah-—
fengz deeml,xih bians banz
dungxsingl gab byal bai,naaiz
dauc,donh genz donh lac Bux-
Qyaix BuxHas xih weig gab byal
dungx ndas,banz qgyas.

Bil ndeeul,beangz deel dauc
wenl laaux ndaix jic ngonz,ramx
jonc dais baangxbol mal,wang—
zngeah WahYiz geh laaux,ramx
dah lumclaez duezngeh bongh
mal lac,duezbyal yeh dais ndael
gaamc mal roh laail jazxiz,duez
deel bail hanz dah jiez ramx
mbos deel ral gaais genl.wenz
laail ximl ranl ndael dah junh
mal baiz duezbyal nix,aangs daz—
raaix,doc aul reel aul jingh jonc
bail hanz dah gab byal.ndael dah,
dusramx vyad bail yad bail baiz
yad gvas bailxih lix duezbyal
deeml duezsail gal qgyus luangc
rinl{ luangs nyal,bux wenz doc sil
hanz dah bail genz bail lac,gab
byal. jibt duezsail,wenz laail jazxiz,
ndil maiz dazraaix.

Ngonz ndeeul,lix bux ranl

soongl  duezbyal laaux  qyus
wangzngeah sadt. weanh ndaangl,
ndil jaiz jazxiz,damx xih soongl
duezbyal deel laaux laail,ramx
yeh lag,bux laez doc ndil laaul,
miz gaanc bail gab soongl duez
byal deel.ees ndeeul,duezdeel
naaih naaih mal namz hanzhaix
riangz ramx lail bail lac bai,bux
laez doc sanz,damx rox naez
gongs dal ximl,ax bas heeuh,yeh
miz lix yaangh maz faamh gab
ndail soongl duez byal deel.

Duezbyal naaih bail dangz
bas dah bai,buxlaez saml doc di—
angs bai,xez deel,WahYiy
mbaanx genz xoix gueh xoh
Cenfgiangf nix,xasmyaangz qyus
ndael fengz buxens xaauh ndaix
sanc saaux jeeuc lix deeuzxah
deem weanc lix nyisgol faz deel
banz,leez bail baaih lac wang-—
zngeah jiez ndagt rinl laaux deel.
deel bail dangz ndagtrinl feangx
baaihl langl ndael dah deel banz,
xih aul ndael ndaangx ndonx balil
ndagtrinl jiez banz luangs deel
banz,xih fengz yangx jauc saaux
weanc lix nyisgol faz deel bail
saangl dah,xac duezbyal mal.xez
deel,miz naanz miz naanz lix baiz
dues baiz dues ramx laaux sueh
sangs rinl banz gongs bail saangl
saangl lumc ndongl meangz
yaanghndeeul gomh mal lac.ramx
gvas baillengc ranl ndadt rinl
deeml Cenfgiangf os mal.

“Weifxianj  laail, xasmyaangz
daaus mal genz!” bux qyus henz
dah deel ranl vyaangy nix,doc
heeuh Cenfgiangf daaus mal.
damx xih,Cenfgiangf hozlaez miz
roxnyiel wenz laail heeuh yaangh
ndeeul.dus ramx laaux ndeeul
gvas bai,ranl deel wedt luangs
rinl deel manhmanh,soongl fengz
ganx manh jauc saaux ndeeul.jic
dus ramx laaux gvas bail,duezby—
al laaux deel lail mal lac bai.Cen-—
fgiangf ximl ndil ndil,ranl duezby-
al hax dangz jaec,deel xih odt
byaail saaux lix nyisgolfaz deel
bail ndael bas duezbyal,soh bai,
nyis golfaz gol ndaix hel duezby-
al  ndeeul manhmanh.dangcnix,
Cenfgiangf fengz ganx manh
sanlsaaux deeml| deeuz xih xih
leez bail raaih naz saangl deel.
wenzlaail ranl deel gol manh
duezbyal,doc leez mal deeml
deel xaauh deeuz xah,damx xih
duezbyal laaux laail,ramx dah yeh
reengz,gueh dangclaez ~ xaauh
doc xaauh duezbyal deel deel
henh guangs dah.ees ndeeul,bux—
wenz oonc gueh oonc jonc mal
laail,lix Buxqgyaix,yeh lix Buxhas.
bux dez nyisgolfaz mal deel doc
aul nyisgolfaz bail gol duehbyal
xaauh mal genz.wenz laail yungh
reengz,ees ndeeul xih  xaauh
duezbyal mal dangz raaih naz
laaux ndeeul.lix duez ndeeul xih
riangz raml lail sil dah bail lac,
miz rox naez deel gvas langl bail
dangz geazlaez bai.

Buxbux aangs jazxiz,doc
deengl daaus dazidt ranl duezby-
al laaus saauh rix,doc luangx miz
leeux. “duezbyal laaux bezrix,gueh
dangclaez aul bail mus?” lix bux

haams Cenfqgiangf.

“Gac duez deelbanl leeux
boz!”Cenfgiangf haanl nauz.

“Gueh dangclaez banl maz,
wenl laail bezrix?”lix bux dangc—
nix nauz.

“Bas duez deel banz gaais
nis laail gaais,bux ndeeul aul
gaais ndeeul.” lix baus has jees
ndeeul nauz.

Bux laez doc nauz bausjees
nix  gaangc  hoz.dangcnix,wenz
laail dungx xal mal bas duezbyal
banz soongl sinx banz,daus ramc
banz gaail nis laail laail banz banl
haec wenz laail.miz guanc Bux-—
Qyaix BuxHas,wenz wenz dangc
banz ndaix gaais ndeeul,bux bux
banl dungx Ilumc.wenz wenz
ximl dangz noh byal ndael fengz,
doc maic reeul,BuxQyaix BuxHas
bux ndeeul fonglsinl bux ndeeul
ndil,dungx xal gaangc reeul,rauc
saml jazxiz.

Dais deel mal langl,bux
wenz baaih genz baaih lac dah
deel daaus dungx ndil lumc gaus.
bux laez doc nauz,deg ras wenl
laaux nix byos bail wenz beangz
deel goons ngonz gaais dungx
ndas deel,deg duezbyal laaux nix
xaauh buxwenz beangz deel mal
dungx jaec,dungx jaiz dungx ndil
lumc xaux.

Xez deel mal langl,wenz
beangz xih heeuh jiez banz byal
deel gueh xoh “Huah Yif”.naanz
dauc,wenz laail xih heeuh
mbaanx deel gueh xoh “HuahYif-
Cuny”bai.

Xez nixlix bux qyus jiez
wangzngeah deel gueh ziglaifsuij
cangj,yinx rimx ndael gaamc balil
dangz mbaanx dangz raanzfangy
biang wenz beangz,wenz beangz
deel ndianingonz ndil gvas jazxiz.

